
Efni: Umsögn Landssambands smábátaeigenda (LS)
um frumvarp til laga um breytingu á lögum um 
stjórn fiskveiða, nr. 116/2006 (orkuskipti), 
537. mál.

Stærðarmörk krókaaflamarksbáta voru rædd á aðalfundi LS þann 20. og 21. október sl. Niðurstaða 
fundarins voru eftirfarandi samþykktir:

I.

„LS minnir á að stækkun krókaaflamarksbáta árið 2013, úr 15 brt í30 brt, 
leiddi til stórfelldrar fækkunar smábáta með aflahlutdeild og þar með 
minnkandi vægi einyrkja í útgerð. LS mótmælir harðlega frumvarpi ráðherra 
um orkuskipti, þar sem heimilað verði að stækka krókaaflamarksbáta."

II.

Aðalfundur LS samþykkir að stærðarmörk krókabáta verði óbreytt, 
hámarksstærð þeirra fari aldrei yfir 30 tonn.

Landssamband smábátaeigenda (LS) Ítrekar þann hluta umsagnar sinnar, dags. 31. ágúst 2022 við 
drög að frumvarpi til laga um veiðar í fiskveiðilandhelgi Íslands og breytingar á lögum um stjórn 
fiskveiða (aflvísi og orkuskipti), er fjallar um stærðarmörk krókaaflamarksbáta.

„Stærðarmörk krókaaflamarksbáta

Stækkun krókaaflamarksbáta árið 2013 úr 15 brt í 30 brt leiddi til stórfelldrar 
fækkunar smábáta með aflahlutdeild og þar með minnkandi vægi einyrkja í 
útgerð. LS lýsir áhyggjum sínum að með heimild til enn frekari stækkunar eins 
og lagt er til verði áfram róið ísömu átt. Það er því óhjákvæmilegt að inn í 
frumvarpið verði sett ákvæði sem efli línuívilnun, komið verði á ívilnun við 
hanafæraveiðar og útgerð strandveiðibáta tryggð með 48 veiðidögum. Með 
slíku ákvæði yrði betur tryggð nýliðun í útgerð og spornað við samþjöppun."

LS harmar að ekki sé í frumvarpinu komið til móts við sjónarmið félagsins. Að óbreyttu knýr 
frumvarpið fram áframhaldandi samþjöppun og fækkun smábáta með aflahlutdeild. LS lýsir 
undrun sinni á að rekin sé sú stefna í skjóli orkuskipta.

Í ljósi þessa krefst LS að inn Í frumvarpið komi ákvæði um mótvægisaðgerðir við þeim 
afleiðingum sem það leiðir til með samþjöppun veiðiheimilda.

a. Línuívilnun verði efld
b. Ívilnun við handfæraveiðar verði komið á
c. Felldur verði brott lokamálsliður 2. mgr. 6. ar. a um stöðvun strandveiða. „Þá skal 

Fiskistofa með auglýsingu íStjórnartíðindum stöðva strandveiðar þegar sýnt er að 
leyfilegum heildarafla, að ufsa undanskildum, verði náð samkvæmt reglugerð sem 
ráðherra setur um strandveiðarfyrir hvert ár.“

Vegna lokamálsliðar 3. mgr. 5. kafla greinargerðar í frumvarpinu vekur LS athygli á 
eftirfarandi samþykkt nýafstaðins aðalfundar:

LS hafnar hugmyndum um veiðar á krókaflamarki með netum.

Að lokum vekur LS athygli atvinnuveganefndar á stórmerkilegri grein eftir Hörð Kristjánsson 
4. nóvember sl. í Bændablaðinu. „TaJ ið er að hægt verði að keYra nær ölLskip á Íslandj með 
innlendu ammóníaki í náinni framtíð". LS bendir á að sú tækni sem þar er bent á kalli ekki á 
þær breytingar á stærðarmörkum sem frumvarpið gengur út á.

Það sem fram kemur í greininni kallar á að 1. gr. frumvarpsins verði ammóníak meðal þeirra 
vistvænu orkugjafa sem þar eru tilgreindir.

